
In 2015, agus an tAontas i ngreim ag an ngéarchéim dídeanaithe is measa ó bhí an Dara Cogadh Domhanda ann, d’éirigh 
leis athrú suntasach a dhéanamh ar bhainistiú na himirce agus ar chosaint teorainneacha. Tá cosaint agus tacaíocht tugtha 
ag an Aontas do na milliúin daoine, tá beo daoine sábháilte aige, tá líonraí smuigléireachta bainte as a chéile aige agus 
tá an líon imirceach neamhrialta atá ag teacht isteach san Eoraip níos ísle ná mar a bhí le cúig bliana anuas. Mar sin féin, 
is gá tuilleadh oibre a dhéanamh chun féachaint chuige go seasfaidh beartas imirce an Aontais an aimsir i bhfianaise 
cúinsí geopholaitiúla a bhíonn de shíor ag athrú agus an mhéadaithe atá ag teacht i gcónaí ar an mbrú ón imirce ar fud 
an domhain.

– an líon tionscnamh reachtach atá fós le plé ag Parlaimint na 
hEorpa agus Comhairle an Aontais Eorpaigh sula nglacfar iad.

– an líon díobh atá glactha ag Parlaimint na hEorpa agus 
Comhairle an Aontais Eorpaigh.

– líon na 
bpríomhthionscnamh 
reachtach atá 
curtha ar aghaidh ag 
Coimisiún Juncker.

“Is iad na luachanna Eorpacha atá i gcoiteann againn agus an fhreagracht stairiúil atá orainn 
an pointe tosaigh atá agam agus mé ag smaoineamh ar bheartas imirce na hEorpa san am 
atá le teacht. De réir mo chuid taithí, beidh níos mó dlúthpháirtíochta ag teastáil ón Eoraip 
chun go mbeidh sí ullamh don todhchaí. An todhchaí ar mhór-roinn a bheidh faoi bhláth, mór-
roinn a bheidh ar oscailt i gcónaí dóibh siúd atá i gcruachás, ach mór-roinn a dtabharfar faoi 
dhúshlán na himirce i bpáirt le chéile inti, ionas nach bhfágfar cuid de na daoine ar a gconlán 
féin.”

Jean-Claude Juncker, iarrthóir ar Uachtaránacht an Choimisiúin Eorpaigh san am, 1 Bealtaine 2014

Eoraip a chosnaíonn ár dteorainneacha agus 
a bhfuil beartas cuimsitheach imirce aici

I DTREO AONTAS NÍOS AONTAITHE, NÍOS LÁIDRE AGUS NÍOS DAONLATHAÍ

Bealtaine 
2019

https://twitter.com/hashtag/euroad2sibiu


ÁR GCUID TEORAINNEACHA A CHOSAINT LEIS AN NGARDA TEORANN AGUS CÓSTA EORPACH NUA

AN DLÚTHPHÁIRTÍOCHT SA BHAILE: CÚNAMH NITHIÚIL DO NA BALLSTÁIT

Tá cúnamh airgeadais nach raibh a leithéid ann riamh, mar aon le tacaíocht phraiticiúil curtha ar fáil ag an Aontas Eorpach 
dá chuid Ballstát.

Tá maoiniú €22 bhilliún ó bhuiséad an Aontais Eorpaigh le háireamh air sin le haghaidh bhainistiú na himirce inmheánaí 
agus seachtraí, níos mó ná dhá oiread an airgid a bhí beartaithe i dtús báire don tréimhse 2015-2018. Tugtar €9.6 billiún 
as an gCiste um Thearmann, Imirce agus Lánpháirtíocht (AMIF) agus as an gCiste Slándála Inmheánaí (CSI) le haghaidh 
bhainistiú na himirce inmheánaí, agus €12.4 billiún chun dul i ngleic le gnéithe seachtracha na himirce. San áit a bhféadann 
Ballstáit atá faoi bhrú maoiniú éigeandála a iarraidh, is rud é an maoiniú fadtéarmach a chuireann ar chumas na n-údarás 
náisiúnta a gcuid bainistíochta imirce agus teorann a chur in oiriúint don todhchaí.

Agus ciall cheannaithe aige ón am atá caite, mhol an Coimisiún beagnach a thrí oiread cistithe a chur ar fáil le haghaidh 
bainistiú imirce agus teorainneacha laistigh den Aontas Eorpach, sin €34.9 billiún don chéad bhuiséad fadtéarmach eile de 
chuid an Aontais le haghaidh na tréimhse 2021-2027.

Maoiniú éigeandála a deonaíodh chun 
tacú le Ballstáit an Aontais ó bhí 
2014 ann:

AMIF: €1.07 billiún
CSI: €410 milliún

Is in 2016 a bunaíodh an Ghníomhaireacht Eorpach um an nGarda Teorann agus Cósta chun cur lena 
raibh bainte amach ag Frontex, agus tá ról lárnach aici anois maidir leis an obair a dhéanann an tAontas chun tacú leis na 
Ballstáit a gcuid teorainneacha seachtracha a chosaint. I mí an Mhárta 2019, chomhaontaigh Parlaimint na hEorpa agus 
an Chomhairle ar an togra ón gCoimisiún maidir leis an nGarda Teorann agus Cósta Eorpach a athneartú tuilleadh agus 
maidir le buanchór 10 000 garda teorann a chur ar fáil don Ghníomhaireacht chun a chinntiú gur féidir leis na Ballstáit 
brath ar thacaíocht oibríochtúil iomlán ón Aontas i gcónaí. Beidh sainordú níos láidre ag an nGníomhaireacht freisin 
maidir le himircigh a fhilleadh agus beidh comhar níos dlúithe aici le tíortha nach Ballstáit den Aontas iad, tíortha 
nach bhfuil i ngarchomharsanacht an Aontais san áireamh. Leis an athneartú sin beidh an leibhéal ceart uaillmhéine ag 
an nGníomhaireacht chun dul i ngleic leis na dúshláin choiteanna atá roimh an Eoraip maidir le bainistiú na himirce agus 
a teorainneacha seachtracha.

Tá tuairim agus 1 000 oifigeach ar dualgas cheana ar fud na hEorpa ar na teorainneacha seachtracha talún agus mara. 
Agus mar thoradh ar na teophointí atá sa Ghréig agus san Iodáil ó bhí 2015 ann, is fusa dúinn an sruth imirce 
a bhainistiú agus a smachtú faoin am seo: gach uile dhuine a shroicheann na teophointí sin, déantar iad a aithint agus 
a chlárú agus déantar seiceáil slándála orthu.

Mar aon leis sin, tá córais nua slándála teorann ann, an Córas Dul Isteach/Imeachta agus an Córas Eorpach 
um Fhaisnéis agus Údarú Taistil (ETIAS), mar shampla, rudaí atá á gcur ar bun ionas gur fios dúinn i gcónaí cé atá ag 
trasnú ár gcuid teorainneacha. Tá athneartú déanta ag an gCoimisiún ar Chóras Faisnéise Schengen freisin chun gur 
fearr is féidir breith ar choirpigh chontúirteacha agus sceimhlitheoirí, agus tá bearta nua molta aige chun idir-inoibritheacht 
iomlán a bhaint amach idir na córais faisnéise de chuid an Aontais le haghaidh bainistiú slándála, teorainneacha agus 
imirce chun a chinntiú go mbeidh rochtain ag na gardaí teorann agus na póilíní ar an bhfaisnéis cheart díreach nuair is gá 
agus san áit ar gá í.

Tuairim agus 730 
000 duine ar 
sábháladh a mbeo sa 
Mheánmhuir ó bhí 2015 
ann

Laghdú ar an líon daoine 
a tháinig go mídhleathach 
thar teorainn isteach san 
Aontas Eorpach: 90 % 
ó bhí 2015 ann 201 631

LAGHDÚ 90 % AR AN LÍON DAOINE A THRASNAIGH AN TEORAINN GO MÍDHLEATHACH

Beo daoine a shábháil, sruth na himirce a bhainistiú, agus an bua a fháil ar lucht gáinneála, sin iad na spriocanna atá 
i gcroílár bheartas imirce an Aontais Eorpaigh. I ndiaidh an Ráitis ón Aontas Eorpach agus ón Tuirc, rud a comhaontaíodh 
i Márta 2016, tháinig laghdú mór ar an líon imirceach a tháinig isteach sa Ghréig, agus tá an líon sin fós 97 % níos lú ná 
mar a bhí sa tréimhse roimh theacht i bhfeidhm don Ráiteas. Tháinig laghdú 80 % ar an líon imirceach a tháinig isteach sa 
Mheánmhuir Láir in 2018 le hais fhigiúr 2017, agus go dtí seo in 2019, tá an líon imirceach a tháinig isteach breis is 90 % 
níos lú ná an líon imirceach a tháinig isteach sa tréimhse chéanna in 2018. Tá an líon imirceach a tháinig isteach sa Spáinn 
go dtí seo i mbliana 41 % níos mó ná figiúr na tréimhse céanna in 2018, agus tá laghdú mór tagtha ar an bhfigiúr ó bhí mí 
Feabhra ann. Dá réir sin, tá laghdú mór tagtha chomh maith ar an líon daoine a bádh sa Mheánmhuir.



Tá cúnamh oibríochtúil i lár an aonaigh ar fáil ó ghníomhaireachtaí de chuid an Aontais Eorpaigh, amhail an Ghníomhaireacht 
Eorpach um an nGarda Teorann agus Cósta, an Oifig Tacaíochta Eorpach do Chúrsaí Tearmainn, agus Europol. Trí bhíthin 
a chuid gníomhaireachtaí, tá an tAontas Eorpach ag tacú leis na Ballstáit trí lucht saothair, saineolas agus trealamh, ar 
talamh agus ar muir, chun na teorainneacha seachtracha a bhainistiú agus a neartú, cosaint a thabhairt dóibh siúd atá ina 
gá agus iad siúd nach bhfuil ina gá a fhilleadh, agus, thar aon ní eile, beo daoine a shábháil.

Leis an sásra athshuímh, cuireadh beagnach 35 000 iarrthóir tearmainn — agus gach aon duine acu incháilithe d’athshuíomh 
— chuig Ballstáit eile san Aontas idir 2015 agus 2017.

COMHPHÁIRTÍOCHTAÍ DOMHANDA

Faoi Choimisiún Juncker, tá áit lárnach ag cúrsaí imirce i mbeartas eachtrach an Aontais. Sa Chreat Comhpháirtíochta nua 
maidir leis an Imirce, cuirtear beartais agus ionstraimí uile an Aontais le chéile chun dul i ngleic go héifeachtach leis na 
dúshláin lasmuigh den Aontas Eorpach a bhaineann leis an imirce. Tá bearta nithiúla déanta agus táthar ag baint amach 
na dtosaíochtaí arb éard iad:

• Beo daoine a shábháil

• Samhail ghnó na ngáinneálaithe agus na smuigléirí 
a chur ó rath

• Feabhas a chur ar an gcomhar maidir le filleadh agus 
maidir le hathligean isteach

• Dul i ngleic le bunchúiseanna na himirce

• Feabhas a chur ar na deiseanna atá ar fáil sna tíortha 
tionscnaimh

• Bealaí sábháilte a chinntiú le haghaidh daoine atá i ngá 
cosanta idirnáisiúnta

Torthaí nithiúla

Cosaint: Oibríonn an tAontas i gcomhar le gníomhaireachtaí de chuid na Náisiún Aontaithe chun feabhas a chur 
ar chosaint imirceach agus dídeanaithe ar Bhealach na Meánmhara Láir: tá 6 ionad idirthurais curtha ar bun sa 
Nígir faoin gcomhpháirtíocht AE-IOM; ó bhí Bealtaine 2017 ann, tugadh cúnamh do bhreis is 38 000 duine filleadh 
abhaile go deonach ón Libia agus ó réigiún na Saiheile agus Loch Shead; rinneadh breis is 3 500 duine ag a bhfuil 
gá le cosaint idirnáisiúnta a aslonnú as an Libia lena n-athlonnú ó seoladh Tascfhórsa Aontas na hAfraice-an Aontais 
Eorpaigh-na Náisiún Aontaithe i mí na Samhna 2017; rinne IOM, i gcomhar le húdaráis na Nígire, breis is 13 000 
imirceach a tharrtháil san fhásach. Faoi thionscadail atá á maoiniú ag an Aontas Eorpach, leanfar le tacaíocht do na 
himircigh agus do na dídeanaithe atá in ionaid choinneála nó i gcalafoirt tuirlingthe sa Libia faoi láthair fad atá an 
Tascfhórsa ar a dhícheall ag folmhú na n-ionad sin.

An comhrac i gcoinne na ngáinneálaithe agus na smuigléirí: Chuidigh Oibríocht Sophia chun 151 duine 
a ghabháil a raibh amhras smuigléirí nó gáinneálaithe orthu, agus gabhadh 200 duine agus tugadh os comhair 
na cúirte iad sa Nígir le tacaíocht ón Aontas Eorpach; tacóidh an tAontas le bearta Fhórsa Comhpháirteach G5 na 
Saiheile trí chistiú €100 milliún a chur ar fáil dó; níos mó comhair agus malartú faisnéise idir gníomhaireachtaí 
Eorpacha amhail Europol agus an Garda Teorann agus Cósta Eorpach agus na húdaráis áitiúla.

Tá níos mó comhair ar siúl leis na comhpháirtithe anois ná riamh: Tacaíocht do na tíortha 
comhpháirtíochta chun a gcórais bainistíochta imirce a athchóiriú, oifigigh Eorpacha idirchaidrimh imirce thiomnaithe 
imlonnaithe chuig Toscaireachtaí an Aontais in 12 phríomhthír thionscnaimh agus idirthurais, obair threisithe trí 
thionscnaimh iltaobhacha amhail an grúpa teagmhála don Mheánmhuir.

Tá an tAontas Eorpach ag obair leis na tíortha tionscnaimh le feabhas a chur ar na socruithe praiticiúla a bhaineann 
le filleadh agus le hathligean isteach. Tá comhaontuithe foirmiúla maidir le hathligean isteach nó socruithe praiticiúla 
maidir le filleadh agus maidir le hathligean isteach i bhfeidhm anois le 23 thír thionscnaimh agus idirthurais.

Deiseanna: Tá €4.2 billiún i gCiste Iontaobhais Éigeandála an Aontais Eorpaigh don Afraic le cúnamh a sholáthar 
ar feadh na mbealaí imirce, agus tá tacaíocht d’imircigh ina dtíortha dúchais sna tionscnaimh a chuireann borradh 
faoin bhforbairt eacnamaíoch, a chruthaíonn poist agus a mhéadaíonn an chobhsaíocht.

• Ranníocaíocht ó bhuiséad an Aontais Eorpaigh: €3.7 billiún

• Ranníocaíocht ó na Ballstáit: €494 mhilliún

Faigheann breis is 5.3 milliún duine seirbhísí sóisialta bunúsacha, slándáil bia agus cláir chothaithe. Cruthaíodh nó 
éascaíodh 41 000 post, agus cuireadh gníomhaíochtaí oiliúna agus forbartha scileanna ar fáil do 40 000 duine.



ATHBHREITHNIÚ CUIMSITHEACH AR RIALACHA TEARMAINN AN AONTAIS EORPAIGH

Tar éis na gceachtanna atá a bhfoghlaim le blianta beaga anuas, teastaíonn córas téagartha, éifeachtach ón Aontas 
Eorpach le haghaidh bhainistiú inbhuanaithe na himirce. Leagfar síos sa phacáiste leasuithe a chuir an Coimisiún i láthair 
nósanna imeachta atá éifeachtúil cóir, rud a chuirfidh deireadh le mí-úsáid an chórais agus le gluaiseacht thánaisteach. 
Tá na moltaí go léir is gá déanta ag an gCoimisiún ach, d’ainneoin dul chun cinn tábhachtach san idirbheartaíocht, níl cur 
chuige coiteann i leith an athchóirithe comhaontaithe go fóill ag na Ballstáit. Leanfaidh an Coimisiún ar aghaidh ag obair 
le Parlaimint na hEorpa agus leis an gComhairle araon chun an sprioc sin a bhaint amach.

BEALAÍ SÁBHÁILTE, BEALAÍ DLEATHACHA: DEA-SCÉAL DON ATHLONNÚ

I mí Mheán Fómhair 2017, sheol an Coimisiún scéim nua athlonnaithe le haghaidh ar a laghad 50 000 dídeanaí — an scéim 
athlonnaithe is mó de chuid an Aontais go dtí seo — agus athlonnaíodh 25 000 duine cheana faoin scéim sin. San iomlán, 
chuidigh cláir athlonnaithe an Aontais le breis is 50 000 de na dídeanaithe is leochailí sa Mheánoirthear agus san Afraic 
dídean a fháil san Aontas ó bhí 2015 ann.

Faoi Dheireadh Fómhair 2019:

Ba cheart athlonnú a bheith déanta ar an gcuid 
eile ag na Ballstáit.

ÉIFEACHT NA RIALACHA NUA SA CHLEACHTAS


